
Монгол Улсын Их Хурлын 2009 оны ээлжит бус чуулганы Аюулгүй байдал, гадаад бодлогын байнгын хорооны 2009 оны 3 дугаар сарын 11-ний өдөр /Лхагва гараг/-ийн хуралдаан 17 цаг 30 минутад Төрийн ордны “Г” танхимд эхлэв.


Улсын Их Хурлын гишүүн, Байнгын хорооны дарга З.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 12 гишүүн ирж, 63.1 хувийн ирцтэй байв. Үүнд:


Чөлөөтэй: Сү.Батболд, С.Оюун, Д.Хаянхярваа, Ц.Элбэгдорж
Өвчтэй: Р.Амаржаргал, Х.Наранхүү, О.Чулуунбат

Нэг. Монгол Улсын Засгийн газар, Холбооны Бүгд Найрамдах Герман Улсын Засгийн газар хооронд байгуулах ипотекийн барьцаат зээлийг хөгжүүлэх төслийн зээлийн болон санхүүжилтийн хэлэлцээрийн төсөл /зөвшилцөх/

Хэлэлцэж буй асуудалтай холбогдуулан Сангийн сайд С.Баярцогт, мөн яамны Зээл, тусламжийн нэгдсэн бодлого, зохицуулалтын газрын орлогч дарга Т.Доржханд, мэргэжилтэн Д.Ирмүүн, Монголбанкны Мөнгөний бодлого, судалгааны газрын захирал Д.Болдбаатар, Монголын ипотекийн корпорацийн дотоод үйл ажиллагааны хэсгийн ахлах хуульч П.Сугарням, Аюулгүй байдал, гадаад бодлогын байнгын хорооны референт П.Туяа, Ч.Чулуунбаатар нарын бүрэлдэхүүнтэй ажлын хэсэг байлцав. 


Хуулийн төслийн талаархи төсөл санаачлагчийн илтгэлийг Сангийн сайд С.Баярцогт танилцуулав. 

Төсөл санаачлагчийн илтгэлтэй холбогдуулан УИХ-ын гишүүн Н.Энхболд, Р.Гончигдорж, Х.Жекей, З.Энхболд нарын асуусан асуултад Монгол Улсын шадар сайд М.Энхболд, Сангийн сайд С.Баярцогт, ажлын хэсгээс Т.Доржханд, Д.Болдбаатар нар хариулж, тайлбар хийв. 

Зөвшилцөх эсэх асуудалтай холбогдуулан УИХ-ын гишүүн Н.Энхболд, Я.Батсуурь, Э.Мөнх-Очир нар санал хэлэв. 

З.Энхболд: - УИХ-ын гишүүн Н.Энхболдын гаргасан Зээлийн 50 хувиас доошгүй хувийг орон нутагт, ялангуяа бүсчилэн хөгжүүлэх бодлогын үзэлтэй уялдуулан бүсийн тулгуур төвүүдэд хүргэх бодлого хэрэгжүүлэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
2

Татгалзсан 

10

Бүгд 


12

Гишүүдийн олонхийн саналаар дэмжигдсэнгүй.

Монгол Улсын Засгийн газар, Холбооны Бүгд Найрамдах Герман Улсын Засгийн газар хооронд байгуулах ипотекийн барьцаат зээлийг хөгжүүлэх төслийн зээлийн болон санхүүжилтийн хэлэлцээрийн төслийг зөвшөөрье гэсэн саналыг дэмжиж байгаа гишүүд гараа өргөнө үү. 

Зөвшөөрсөн

12 

Татгалзсан 

0

Бүгд  


12

Гишүүдийн олонхийн саналаар дэмжигдлээ. 

Монгол Улсын Засгийн газар, Холбооны Бүгд Найрамдах Герман улсын Засгийн газар хооронд байгуулах ипотекийн барьцаат зээлийг хөгжүүлэх төслийн зээлийн болон санхүүжилтийн хэлэлцээрийн төслийг дэмжье гэсэн саналыг дэмжиж байгаа гишүүд гараа өргөнө үү. 

Зөвшөөрсөн 
12

Татгалзсан 

0

Бүгд 


12

Гишүүдийн олонхийн саналаар дэмжигдлээ.  

Хуралдаан 18 цаг 30 минутад өндөрлөв.

Тэмдэглэлтэй танилцсан:

АЮУЛГҮЙ БАЙДАЛ, ГАДААД БОДЛОГЫН

БАЙНГЫН ХОРООНЫ ДАРГА                       



З.ЭНХБОЛД 

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ 








Б.ЭНХМАА

МОНГОЛ УЛСЫН ИХ ХУРЛЫН 2009 ОНЫ ЭЭЛЖИТ БУС ЧУУЛГАНЫ

АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ

3 ДУГААР САРЫН 11-НИЙ ӨДӨР /ЛХАГВА ГАРАГ/-ИЙН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

З.Энхболд: - Аюулгүй байдал, гадаад бодлогын байнгын хорооны 2009 оны 3 дугаар сарын 11-ний өдрийн хуралдааныг эхэлье. Ирц Амаржаргал өвчтэй, Сүхбаатарын Батболд чөлөөтэй, Наранхүү өвчтэй, Оюун чөлөөтэй, Хаянхярваа гадаадад, Элбэгдорж гадаадад, за Чулуунбат гишүүн дээр шалтгаан байхгүй, бусад нь бүгдээрээ ирсэн байна. Ингээд ирц бүрдэж байгаа учраас өнөөдрийнхөө хуралдааныг эхэлье.

Хуралдааны хэлэлцэх асуудал ганцхан байгаа. Монгол Улсын Засгийн газар, Холбооны Бүгд Найрамдах Герман Улсын Засгийн газар хооронд байгуулах ипотекийн барьцаат зээлийг хөгжүүлэх төслийн зээлийн болон санхүүжилтийн хэлэлцээрийн төсөл зөвшилцөх эсэхээр орж ирж байгаа. 

Ажлын хэсэг Сангийн сайд Баярцогт Төсвийн хэлэлцүүлэгтэй давхцаж байгаа учраас ирээгүй байна. Баттөр байгаа юу? 

С.Баярцогт: - Ирчихсэн байна.

З.Энхболд: - Өө энд байна. Баттөр Сангийн яамны төрийн нарийн бичгийн дарга байхгүй байна. Хүрэнбаатар байна уу? Доржханд Сангийн яамны Зээл тусламжийн нэгдсэн бодлого зохицуулалтын газрын орлогч дарга, Ирмүүн мөн яамны мөн газрын мэргэжилтэн, Болдбаатар гэж байна уу? Монгол банкны Мөнгөний бодлого, судалгааны газрын захирал, Сугарням Монголын ипотекийн корпорацийн дотоод үйл ажиллагааны ахлах хуульч. Эдгээр улсууд ажлын хэсэг ирсэн байна. 

Хэлэлцэх асуудлаа батлах уу? За гараа өргөчихье гишүүд. 

За танилцуулгыг Засгийн газрын гишүүн, Сангийн сайд С.Баярцогт танилцуулна. 

С.Баярцогт: - Аюулгүй байдал, гадаад бодлогын байнгын хорооны гишүүдийн өдрийн амгаланг айлтгая. Монгол Улсын Засгийн газар, Холбооны Бүгд Найрамдах Герман Улсын Засгийн газрын хоорондын хөгжлийн бодлогын хамтын ажиллагааны хэлэлцээрийн хүрээнд ипотекийн зах зээлийг дэмжих төслийг хэрэгжүүлэхээр хоёр орны санхүүгийн хамтын ажиллагааны хэлэлцээрийг 2006 оны хэлэлцээрийг 2007 оны 12 дугаар асрын 21-ний өдөр хоёр талын гарын үсэг зурж баталсан болно. Энэхүү баримт бичигт гарын үсэг зурагдахаас өмнө хэлэлцээрийн төслийг Засгийн газрын хуралдаан Улсын Их Хурлын холбогдох байнгын хорооны хуралдаанаар тус тус хэлэлцүүлэн зөвшилцсөний үндсэн дээр гарын үсэг зурах эрхийг Сангийн сайдад олгосон. Гэвч уг хэлэлцээрийн агуулагын бус бичилтийн хүрээнд дахин өөрчлөлт орсон тул Улсын Их Хурлын байнгын хорооны хуралдаанаар дахин хэлэлцүүлэхээр оруулж байгаа юм аа. Энэхүү хэлэлцээрийн төслийг урьд нь Засгийн газрын 2008 оны 6 дугаар сарын 3-ны өдрийн хуралдаанаар хэлэлцүүлсэн ба тухайн  үед зээлийн хэлэлцээрийн нийт дүн нь 5.3 сая евро байсан бөгөөд үүний 4.8 сая нь зээл, 0.5 нь буцалтгүй тусламж байсан юм аа. Гэтэл дээрх 0.5 сая еврогийн буцалтгүй тусламж дээр 392 мянган еврогийн тусламжийг нэмж олгохоор болгосон. Үүнтэй холбогдуулж талууд хэлэлцээрийг хоёр салгаж зээлийн хэлэлцээр, буцалтгүй тусламжийн хэлэлцээр болгож хоёр салгасан.

Тусламжийн хэлэлцээрийг 2008 оны 12 дугаар сард Холбооны Бүгд Найрамдах Герман улстай байгуулж, Холбооны эдийн засгийн хөгжлийн хамтын ажиллагааны яаманд хүргүүлсэн. Уг зээлийн хэлэлцээрийг ипотекийн барьцаат зээлийн системийг хөхүүлэн дэмжихээр оруулж байгаа. 

За Холбооны Германаас авч байгаа энэ зээл нь бол жилийн 0.75 хувийн хүүтэй, нийт хугацаа нь 40 жил, үндсэн өрөөс чөлөөлөгдөх хугацаа нь 10 жил, зээлийг Монгол банкаар дамжуулан төгрөгөөр 10 жилийн хугацаатай Монголын ипотекийн корпорацид олгох юм аа. Зээлийн жилийн хүүгийн хэмжээг Засгийн газрын үнэт цаасны  жигнэсэн дундаж хүү 9.48 хасах нь 2 хувь гээд 7.48-аар зээлдүүлэн тэнцүү байхаар тооцож хэлэлцээрийн төсөлд бол тусгасан байгаа гэдгийг хэлье. Хэлэлцэн шийдвэрлэж өгөхийг хүсье. Баярлалаа. 

З.Энхболд: - За танилцуулгатай холбоотой би эхлээд хоёр Байнгын хорооны дүгнэлтийг танилцуулаад тэрний дараа асуулт хариулт эхлэх юм байна. 

За аливаа зээлийн хэлэлцээр Эдийн засаг болон Төвийн байнгын хороогоор ордог. Эдгээр хоёр Байнгын хорооноос ирсэн санал, дүгнэлтийг танилцуулъя. 

Эдийн засгийн байнгын хорооны санал, дүгнэлт. Он, сар, өдөр нь өнөөдрийнхөөр. Хэлэлцээд дараахь санал, дүгнэлтийг хүргүүлж байна гэсэн байна. Гишүүдийн олонхи дэмжсэн байна. Уг хэлэлцээрийг хэлэлцэх явцад Улсын Их Хурлын гишүүн Д.Ганхуяг Ипотекийн тухай хууль батлагдаагүй байгаа учраас Монголын ипотекийн корпорацийн ажиллах орчин тодорхой бус байгаа, Улсын Их Хурлын гишүүн Тэрбишдагва эцсийн хэрэглэгчдэд очих хүүг бууруулахад анхаарах зэрэг саналуудыг гаргаж байв гэж байна. 

За дөнгөж сая Төсвийн байнгын хороо хэлэлцэж 100 хувийн саналаар дэмжсэн. Санал гаргасан гишүүн Дамба-Очир гишүүн Тэрбишдагва гишүүнтэй адилхан эцсийн хэрэглэгчдэд очих хүүгийн хэмжээг асууж бууруулах талаар анхаарах санал гаргаж байсан. Хоёр Байнгын хороо хоёулаа дэмжсэн санал гаргасан байна. 

Одоо зээлийн хэлэлцээрийн төслийн талаар танилцуулгатай холбогдуулан Улсын Их Хурлын гишүүд асуулт асууя. Асуулт асуух гишүүд Нямаагийн Энхболд гишүүн, Жекей гишүүн болоо юу. За хоёр хүн асуулт асууя. 

Н.Энхболд: - Энэ танилцуулган дээр одоогийн байдлаар 17 мянган өрхөд 230 гаруй тэрбум төгрөгийн ипотекийн зээл олгочихсон байгаа гээд биччихсэн байна тиймээ? Байршлаар нь газар зүйн байршлаар нь аваад үзвэл хаагуур байж байгаа бол? Улаанбаатарт ихэнх байна уу, орон нутагт байна уу? Энэ 230 дотроос чинь дандаа энэ Холбооны Германы Засгийн газраас авсан ийм зээлээс өгсөн байгаа юм уу? Эсвэл дотоодын банкуудаас өгсөн зээл бас орсон байгаа юм уу? нэг ийм асуулт. 

Аан одоо энэ авах гэж байгаа зээлээ хуваарилахдаа бас голдуу одоо барилга байгууламж их баригдаж байгаа Улаанбаатар хавиар тараагаад өгчихөөр байна уу? Эсвэл зориуд бодлогоор орон нутагт хүмүүсийг орон сууцтай болгох тал дээр бас анхаарах зүйлүүд байна уу энд? Гэрээн дээрээ ч тийм юм байхгүй юм шиг л байна л даа. Ер нь зүгээр авсан хойноо ямар бодлоготой хийх гэж байна вэ?

Тэгээд ер нь нэг мөсөн саналаа хэлчихье. Тэгээд энэ дэмжигдэх байх гэж бодож байна. Би хувьдаа дэмжиж байна. Тэгвэл энэ бас тодорхой хэсгийг нь орон нутгийн иргэдийг орон сууцтай болгох тал дээр байхгүй бол, зарцуулахгүй бол зөвхөн Улаанбаатар хавиар энэ байгаад байж болмооргүй байгаа. Энийг бол протоколд тусгаж банкаар дамжих юм чинь аль банктай газар ямар  ч байдлаар нутагшуулж болно гэж ойлгоод байгаа шүү дээ. Протоколд тусгаж ийм санал үлдээе гэж бодож байна. Ер нь бараг квот хэлсэн ч Их Хурал дээр яриад гишүүн санал гаргаж болно шүү дээ ер нь тийм боломж бий гэвэл. Ер нь тэгэх ч хэрэгтэй байх. 

З.Энхболд: - Энд хэн хариулах вэ? 

С.Баярцогт: - Би хариулчихъя. Энхболд гишүүний асуултад хариулъя. Энэ Германы зээл бол Монгол банкаар дамжаад Монголын ипотекийн корпорацид оччихоод Ипотекийн корпораци нь одоо банкууд дээр байгаа зээлүүдээс 30 хүртэл сая төгрөгийн зээл авсан хүмүүсийн зээлүүдийг нь багцлаад нийт энэ дүнгээрээ авч байгаа зээл дээр нь зээлээрээ ингээд худалдаж авах юм. Тэгээд тэр бага орлоготой иргэдийн орон сууцны зээлийг санхүүжүүлсэн банкуудад энэ эх үүсвэрийг дахиж бий болгож өгч байгаа. Ерөөсөө ядуу иргэд юм уу, гэр хорооллын иргэд байшин авах гээд зээл авчихсан байгаа тэр зээлийг нь л дахин санхүүжүүлж байгаа. Зорилго нь бол ерөөсөө тэр. Аан иргэд бол угаасаа банкныхаа өмнө үүрэг хүлээгээд банкнаасаа зээл авчихсан байгаа байхгүй юу. 

Н.Энхболд: - Тэрийгээ дараа нь МИК-д төлөх юм уу? 

С.Баярцогт: - Үгүй. МИК одоо ингэж байгаа юм. Энэ зээлийг аваад бид нар Монголбанкинд өгчихнө. Энэ чинь Еврогийн зээл шүү дээ. Тэгэнгүүт Монголбанк аваад МИК-д төгрөгөөр өгөх байхгүй юу зээлээ. Тэгмэгц МИК нь аваад нэг одоо ойролцоогоор 7, 8 тэрбум төгрөгийн эх үүсвэр болох байхгүй юу. Тэгмэгцээ сая нөгөө 230 гэдэг чинь бол нийт банкууд дээр байгаа зээлийн багцууд байхгүй юу. Түүн дотроос орлого багатай, гэр хороололд амьдардаг, 30 хүртэл сая төгрөгийн зээл авсан тэр хүмүүсийн зээлийг ингээд банк банкин дээр нь цуглуулж нягтлаад банк банкуудаас нь худалдаж авах байхгүй юу. 

Н.Энхболд: - Харин иргэд нь сүүлд нь ямар үүрэгтэй үлдэх вэ л гээд байна шүү дээ. 

С.Баярцогт: - Үгүй ээ үгүй иргэд нь бол угаасаа банкин дээрээ одоо зээл авчихсан байгаа шүү дээ.

Н.Энхболд: - Банкин дээр төлөх юм бол заавал тэр заавал МИК дээр авах хэрэг нь юу байгаа юм бэ?

С.Баярцогт: - Бишээ МИК тэр зээлийг нь багцалж авчихаад банкин дээр нь бол байна гэсэн үг шүү дээ. Банк чинь бол дахиад хүнд зээлдэх эх үүсвэртэй болж байгаа байхгүй юу. Аан МИК болохоор энийгээ аваад олон улсын зах зээл дээр ч юм уу, дахиад бонд болгож багцалж энийгээ цааш нь зарж, дахиж эх үүсвэр бий болгоно гэж байгаа. Ерөөсөө ипотекээ л хөгжүүлэх анхны гарааг энэ Германы мөнгөөр эхлүүлчихье гэж байгаа байхгүй юу. Ерөөсөө яг л ийм л зорилготой. 

Н.Энхболд: - Тэгвэл одоо шинээр хүмүүс зээл авч чадахгүй нь байна шүү дээ. Хуучин зээл авсан хүмүүсээ. 

С.Баярцогт: - Шинээр хүмүүс зээл авна. Тэрийг хэзээ авах вэ гэвэл би одоо жишээ нь нэг банк А гэдэг банкин дээр байгаа одоо 30 тэрбумын зээлээс би 5 тэрбумыг нь худалдаад авчих байхгүй юу. Чамд одоо мөнгө өгчихнө тиймээ. Тэгэнгүүт тэр А гэдэг банкинд дахиад орон сууцны зээлд зориулсан 5 тэрбумын эх үүсвэр үүсчихэж байгаа юу. 

Н.Энхболд: - Зөвхөн орон сууцандаа олгох уу? 

С.Баярцогт: - Зөвхөн орон сууцанд олгоно.

Н.Энхболд: - Өөр юманд ашиглах боломж бий юу? 

С.Баярцогт: - Ер нь бол боломжгүй зориулалт нь тийм байхгүй юу. Ипотекийн зээл. Дахиж мөнгөжүүлж байгаа. Аан тийм тэгээд тэр МИК нь өөрөө тэр авсан мөнгөө. Үгүй ээ үгүй худалдаж авч байна гэсэн үг байхгүй юу. МИК чинь авсныгаа дахиад олон улсын зах зээл дээр гаргаж зараад дахиад мөнгө болгодог байхгүй юу. 

З.Энхболд: - Юу Моргежийн хууль хэлэлцэгдэж байгаа шүү дээ. Моргежийн хуулинд энэ юу их тодорхой болох юм. 

С.Баярцогт: Уучлаарай.

З.Энхболд: - Моргежийн хууль хоёр шаттай юм. Банкууд анхан шатны хүнд зээл өгөөд ингээд би зээл өгсөн гэрээгээ банкин дээр аваачаад өгөхөөр банк цуглуулаад олон гэрээ болгоод моргеж пуул гэж нэрлээд байгаа юм. Тэрийгээ хоёр дахь зах зээл дээр зарах тэрийг секюритизац гэж нэрлээд байгаа юм. Тэгэхээр энэ бол секюритизаци худалдаж авах тийм МИК-ийн хийж байгаа үүрэг. Анхдугаар зээлдэгчийн нөхцөлд бол өөрчлөлт орохгүй гэсэн үг. Дахиад хоёр дахь зээлдэгчид өгөх үедээ нөгөө 7, одоо бол дандаа 10 хэдэн хувийн хүүтэй зээл байгаа шүү дээ. Тэр хүмүүсийн нөхцөл бол сайжрахгүй гэсэн үг. Дараагийн хоёр дахь ээлжийн нөгөө анхан шатны моргежийг яах гэж байгаа хүмүүсийн хувьд хүү буурна, тэгж ойлгож байгаа тийм үү МИК-ийнхэн? 

С.Баярцогт: - Тийм. Тэр нь аль болохоор гэр хорооллын иргэд рүү өгье гэж байгаа байхгүй юу. Тийм учраас таны санал бол тодорхой хэмжээгээр тусч орж болох байхгүй юу. Тодорхой хувийг нь орон нутагт өгөөрэй. Бишээ тэгэхээр Монголбанк чинь өөрөө худалдаж авах болчихоод байгаа байхгүй юу. Одоо яг орон сууцны. Өө байлгүй яах вэ? Одоо бол нөгөө муу л ажилласан болохоор нөгөө  Fannie Mae, Freddie Mac хоёр л гэсэн үг шүү дээ. Биш ээ Америкийнх бол яасан бэ гэхээр тэр prime зээл гэдэг чинь баталгаатай зээл гэсэн үг байхгүй юу. Subprime гэдэг чинь баталгаагаа таллаж байгаа гэсэн үг шүү дээ. Одоо баталгаанаас доогуур юмаар өгч байна. Тэр бинь бол улс төрчид нь хүчиндэж байгаад өгүүлсэн зээл байхгүй юу. Тэгж байгаад банкныхаа системийг бүхэлд нь дампууруулчихаж байгаа шүү дээ. Одоо манайх бол харин баталгаатай зээлэн дээрээ явах л асуудал байхгүй юу. Манайх бол дандаа prime зээлтэй байх ёстой. Банк өгч болохгүй, тэгвэл банк чинь дампуурчихна шүү дээ. Санаа бол бид нарынх ойлголцоод байна л даа. Тэгээд энэ МИК гэдэг чинь ямар байгууллага вэ гэхээр би бас дахиад хэлээд өгье. Монголбанк, арилжааны 10 банк ингээд 11 хувьцаа эзэмшигч ижил тэнцүү хувьцаатай яг ипотекийн байгууллага байхгүй юу. Одоо Америкийн нөгөө хоёр мундаг Fannie Mae, Freddie Mac хоёр шиг. Үгүй ээ үгүй яалаа гэж тийм. Үгүй ээ үгүй бизнесийн байгууллага. 

З.Энхболд: - Тэгэхдээ 7.45 хувийн хүү бол эцсийн хэрэглэгчдэд очих хүү нь юм байгаа биздээ? 10 жил 7 тийм үү? Тийм биз?

С.Баярцогт: - Ямар ч байсан бид нар гэрээгээр өгч байгаа зээлээ бол ингэж одооны гэрээн дээр бол тэгж тусгасан байгаа. Тэгээд Монголбанкинд зээлнэ, Монголбанк цаашаагаа энэ. 

З.Энхболд: - Тэрийгээ мөрдөхгүй бол МИК-ээс буцаагаад л авчихна шүү дээ эх үүсвэрээ. 

С.Баярцогт: - Тэрийг бол анхааруулах ёстой. Яагаад гэвэл хоёр Байнгын хороон дээр хоёулан дээр нь эцсийн хэрэглэгчдэд очих зээлийнхээ хүүг та нар сайн бодолцоорой гэж. 

З.Энхболд: - Зээлийн хүүг тогтоож өгөөд явуулж байгаа зээл шүү энэ бол. 

С.Баярцогт: - Аан гэхдээ тогтоож өгч бол болохгүй ээ, тогтоож болохгүй шүү дээ. 

З.Энхболд: - Болно л доо. 0.75-аар авсан юмаа тэгж тогтоож болно шүү дээ.

Т.Доржханд: - Энэ дээр нэмж болох уу? Зээл, тусламжийн нэгдсэн бодлого зохицуулалтын газрын орлогч дарга Доржханд. 

Энэ дээр бид аливаа нэгэн зээлийг авчихаад цаашаа дамжуулан зээлдүүлэхдээ дамжуулан зээлдүүлэх гэрээг бол байгуулдаг л даа Сангийн яамнаас. Зүгээр байгуулахдаа бид бол эхний ээлжинд Монголбанктай байгуулаад, Монголбанк дахиад түүнийгээ МИК-дээ бас дахин дамжуулан зээлүдүүлэх гэрээ байгуулах юм. Аан тэр бүх гэрээнүүдийг Сангийн яам өөрөө хянаж оролцох юм. Хүүн дээр нь бас өөрсдийнхөө бодлогынхоо хүүг бол нэмж орох юм. Яагаад гэхээр энэ хэдийгээр Герман улсын Засгийн газраас өгч байгаа ч гэсэн Засгийн газрын санхүүжилттэй зээл гэдэг агуулгаараа бол энэ дээр бас харилцан тохиролцож зах зээлийн хүүгээс арай бага хэмжээтэй хүүгээр одоо цаашдаа зээл өгөх тэр боломж бол байгаа гэдэг дээр бол хоёр тал ерөнхийдөө ойлголцсон байгаа. Яг хэд вэ гэдгийгээ бид хэлэлцээрийн үед тодорхой болгох юм аа. Тэгэхээр хүүг бол эцсийн зээлдэгчид нь очиход буулгах боломж байгаа. Өмнөх 2003-2008 оны хооронд мэдээгээр бол нийт 12-22 хувийн хооронд хүү олгогдсон байна л даа. Энд дунджаар 16 орчим хувийн хүүтэй олгогдсон гэсэн үг л дээ. Бидний тооцож байгаагаар бол ерөнхийдөө бид 7.45 хувийн хүүтэйгээр Монголбанкинд өгнө. Монголбанк энэ дээр өөрсдийн марж нь хамгийн дээд тал нь нэг хувийг, мөн үгүй бол 0 хувьтай нэмээд цаашаагаа бол арилжааны банкуудын үйл ажиллагааны зардал нь ерөнхийдөө 3-5 байдаг гэж байгаа юм, бид одоо тооцож байгаа. Тэгэхээр эцсийн зээлдэгчид очиж байгаа хүүг бол ерөнхийдөө 12-13 хувь дээр бол байх болов уу гэж ойлгож байгаа. 

З.Энхболд: - За Жекей гишүүн асуултаа асууя. 

Х.Жекей: - Хэлэлцээрийн төслийг урьд нь Их Хурлын Байнгын хороодын хуралдаанаар ингээд хэлэлцсэн юм байна тиймээ? Одоо яг тэр хэлэлцсэн чинь хүчингүй болчихож байна уу нэгдүгээр асуулт. 

Тэр хүчингүй боллоо гэхэд хуулийн ямар процедураар хүчингүй болчихож байгаа юм бэ? Одоо жишээлбэл шууд ингээд бид нар яриад, дахиад гар өргөөд ингээд дэмжээд явчихаж байгаа энэ хооронд одоо ямарваа нэг эрх зүйн одоо зохицуулалт юм хийгдэх үү? Үгүй ээ дүн өөрчлөгдөж байна. Урьд нь хэлэлцсэн юм байна тийм үү? Яг одоо ингээд хэлэлцээд соёрхон батлах шат руугаа оруулахаар явчихсан байна шүү дээ Үндсэндээ одоо тиймээ одоо хэлэлцээд дахиад дараагийнх дээр оруулж ир гээд. Тэгэхээр тэр нь хүчин төгөлдөр байж байгаа тиймээ одоо. Дахиад одоо хоорондоо 5.3 сая евро байсан, түүний одоо 4.8 сая нь зээл, 0.5 сая нь буцалтгүй тусламж болсон гээд байна шүү дээ. Тэгээд өөрчлөгдөхөөр дахиад хэлэлцэж байна шүү дээ тиймээ? Тэгэхээр чинь энэ хооронд зохицуулалтыг яаж хийх вэ эрх зүйн гэдгийг нэг асуулт. 

Хоёр дахьд нь ер нь одоо сая 13 орчим хувь гээд яриад байна л даа эцсийн хэрэглэгчдэд очих зээлийн хүү одоо бараг 13 гэчихэв үү, яав. Тийм 20-ийн хооронд гэж байна л даа. Тэгэхээр 17 мянга гаруй өрх тэр 230 гаруй тэрбум төгрөгийн зээл авсан байна шүү дээ тиймээ? Тэгэхээр энэ улсуудын юун дээр одоо нэмэгдэж энэ арга хэмжээ цаашаа үргэлжилж байгаа юм байна л даа. Тэгэхээр энэ 2003 оны одоо тэр хэрэгжсэн тэр 17 мянга гаруй өрхийн тэр 230 гаруй тэрбум төгрөгийн ипотекийн зээлийг бас гэрээгээр ингээд авсны үргэлжлэл үү? Энэ чинь одоо цоо шинээр дахиад хэлэлцээр хийгдээд явж байгаа юу? Энэ хоёрын хооронд ямар ялгаа байна? за хоёр дахь асуудал. 

За гурав дахь нь болохоор үнэхээрийн эцсийн хэрэглэгчдэд одоо очих баталгааг би одоо бид яаж бий болгож өгөх вэ? Жишээлбэл сая 12-20 гээд хэлчих шиг боллоо тийм ээ? Тэрнээсээ доошоо гэдгийг бараг хэлэх гээд байна шүү дээ. Эцсийн хэрэглэгч дээр л одоо баахан дамжиж байгаад л эцсийн хэрэглэгч тэр ачааг нь үүрээд гарч байна шүү дээ үндсэндээ. Яг одоо нөхдүүдийн одоо мөнгийг жаахан эргэлдүүлээд, тэгээд одоо нөхдүүдийг жаахан байртай болгоод тэрийг нь нөгөө эцсийн хэрэглэгч бүрээр гарч ирж байгаа шүү дээ. Тэгэхээр энэ одоо ямар ашигтай юм бэ гэдэг ийм 3 асуулт байгаа юм. 

Р.Гончигдорж: - Энэ бол цаанаасаа еврогийн юм уу, долларынх юм уу? Еврогийнх. Одоо бол баригдаад ингээд ашиглалтанд орчихсон байрууд зарахгүй байна шүү дээ. Яагаад гэвэл тэр төгрөгөөр зарахыг хүсэхгүй байна. Төгрөг, долларын ханшны харьцаа цаашаа ямар процессоор явах нь тодорхойгүй учраас зүгээр ингээд барьчихсан, цэвэр ашиглалтанд орчихсон тэгээд борлогдохгүй байрууд байгаа байхгүй юу. Энэ бол цаанаа юм хэлж байгаа. Яг энэ хэлж байгаа энэ хүчин зүйлийн нөлөөллийг өнөөдөр яаж тооцож байгаа юм бэ ипотекийнхэн мөн үү? Одоо яг манай гишүүний хэлж байгаа ч гэсэн ялгаа байхгүй одоо юу гэдгийн нэг жилийн өмнө, хоёр жилийн өмнө 10 хувийн хүүтэйгээр, 20 хувийн хүүтэйгээр төгрөгийн зээлээр авчихсан ипотек бол өнөөдөр 16 хувиар авч байгаагаас хамаагүй ашигтай, бага хүүтэй гэсэн үг мөн үү? Тэгж ойлгогдохоор байгаа байхгүй юу? Тэгэхээр зэрэг өөрөөр хэлбэл төгрөгөөр бодож байгаа хүү, еврогоор бодож байгаа хүү, евро, төгрөг хоёрын цаашдын ханшны өөрчлөлтийн прогноз, зөрүү энэ болгон чинь яг ипотекийн энэ зээлийн цаашдаа явна гэсэн тэгээд баталгаа, тэгээд эргэж төлөгдөх чадамжаа гүйцэтгэж чадна гэсэн тэр баталгаанууд нь яаж гарч байгаа юм бэ? Тэр баталгаа үүсэхгүй байхад хэн дээр хариуцлага нь ирэх вэ? Монголбанкин дээр цэвэр.

С.Баярцогт: - Жекей гишүүний асуултад хариулъя. Өмнө нь энэ асуудлыг яг ингээд хэлэлцээд бүгдийг нь дэмжчихсэн. Одоо бол бид нар нөгөө урьд нь бол 5.3 байсан байхгүй юу нийт дүн нь тэрэн дотроо 4.8 нь зээл, 0.5 нь буцалтгүй тусламж байсан юм. Тэгээд энэ чинь Холбооны Бүгд Найрамдах Германы тусламжаар хэрэгжүүлж байсан төслүүдээс тодорхой хэмжээний үлдэгдэл гараад 392, тэрийгээ нөгөө буцалтгүй тусламж дээрээ нэмээд нийт буцалтгүй тусламжийнх нь хэмжээ 892 болж байгаа юм. Аан зээлийнх нь болохоор 4.8 хэвээрээ. Тийм учраас энэ хоёр өмнөх нэг хэлэлцээрээ хоёр болгож салгаад 4.8-аар нь тусад нь батлуулъя, аан нөгөөдөхийг нь болохоор буцалтгүй тусламжийнхаа шугамаар Холбооны Бүгд Найрамдах Герман Улсын Эдийн засгийн хөгжлийн хамтын ажиллагааны яаманд хүргүүлчихсэн байхгүй юу. Техник талын л ийм засвар байгаа юм. Аан дотор нь яригдаж байгаа зүйлүүд дотроос бол тэр 230 тэрбум ипотекийн зээл гэдгийг бид нар юугаа хэлээд байна гэхээр Монголбанк нэмж хариулвал хариулна биз. Ер нь бол одоогийн байдлаар орон сууцаа барьцаалж авсан зээлийн нийт хэмжээг л хэлээд байгаа шүү дээ. Тэгээд тэр бол манай арилжааны банкууд өөрсдөө өгсөн зээл. Энэ Германы зээл бол цоо шинэ, анх удаагаа эхэлж байгаа. Энэ бол маш хөнгөлөлттэй зээл байхгүй юу. Манай өмнө өгөгдсөн зээлүүд бол дандаа арилжааны зээл байгаа шүү дээ тиймээ? Банк, орон сууц авч байгаа хүмүүсийн хооронд хийгдсэн ийм зээл байгаа юм. Тэгэхээр энэ бол их тусдаа ийм зээл байгаа. 

За хүүний хувьд бол түрүүн манай Доржханд дарга бол нилээн сайн тайлбарлачихсан энэ дамжуулж байгаа. За дээрээс нь Гончигоо даргын асуулттай холбогдуулаад энэ хүү ингээд өндөр байгаа явдал бол бид нар одоо гаднаас бол валютаар аваад дотроо ингээд хэрэглэгчиддээ дарамт үзүүлэхгүй байх үүднээс төгрөгөөр өгчихөж байгаа шүү дээ. Гэтэл тэр хоёрын ханшны зөрүүний эрсдлийг хаана шингээх вэ гэхээр голдуу хүүн дээрээ шингээдэг байхгүй юу. Тэгэхгүй бол энэ хооронд хэдийгээр 40 жил болох ч гэсэн ханшны зөрүүний эрсдэл чинь засаг дээр ирчихэж байгаа байхгүй юу. Төсөв дээр ирж байгаа гэсэн үг л дээ. Ийм маягаар зохицуулалт хийдэг. Ер нь аргачлал, хүүн дээр тийм зүйлүүдийг ярьдаг. 

Т.Доржханд: - Төгрөгөөр. Энэ дээр нэг юм нэмж хэлэх гэсэн юм л даа. Яг бид бол 0.75 хувийн хүүтэйгээр Германы Засгийн газраас авчихаж байгаа. Тэгээд 7.45 хувиар цаашаагаа Монголбанкинд хөрвүүлээд төгрөгөөр өгчихөж байгаа. Тэгэхээр ханшны зөрүү, ханшны эрсдэлийн асуудал бол Сангийн яаман дээр төв дээр ирчихэж байгаа юм. Тэр эрсдэлийг дараа нь 20, 30 жилийн дараа бид төлөх болохоор тухайн үеийн тэр эрсдэлийг бол зөрүү болох 0.75, тэр 7.45 хоёрын хоорондох тэр зөрүүгээр хаадаг л даа. Тийм агуулгаар л бид одоо. Ер нь бол тийм. 

С.Баярцогт: - Ер нь Сангийн яам ингээд дамжуулан зээлдүүлж байгаа зээлд бол хөнгөлөлттэй зээлд хөнгөлөлттэй зээлүүд чинь аягүй урт хугацаатай, тэгээд ханшны эрсдэлээс голдуу тооцдог л тийм л юу. 

З.Энхболд: - Ханшаа үргэлж өснө гэж муугаар тооцож байгаа юм. Ханш чангараад 500 төгрөг болчихвол яах вэ? 

С.Баярцогт: - Тэгвэл тэгээд төсөв ашигтай гарна гэсэн үг. 

Т.Доржханд: - Энэ тохиолдолд эргэлтийн сан байгуулчихдаг л даа. Эргэлтийн сан цаашаагаа эргэлтээ тэгчихдэг тийм. 

С.Баярцогт: - Эргэлтийн сан байгуулдаг юм байна шүү. Шууд иддэггүй юм байна.     

З.Энхболд: - За Мөнх-Очир гишүүн асуултаа асууя. 

Э.Мөнх-Очир: - Аан түрүүн Гончигдорж гишүүн асуучихлаа.

З.Энхболд: - Давхацчихсан уу?

Э.Мөнх-Очир: - Хүүгийн валютын зөрүүтэй тийм юм байсан юм.

З.Энхболд: - Эцсийн хэрэглэгчиддээ очих хүү нь тэгээд хэд юм бэ? Монголбанк цаашаагаа яах юм, МИК бас ямар хамгаалалт хийх юм бэ? Болдбаатар.

Д.Болдбаатар: - Болдбаатар Монголбанкны Мөнгөний бодлого, судалгааны газрын захирал. Би энэ түрүүчийн хоёр асуултан дээр дахиад нэг жаахан нэмэлт мэдээлэл зүгээр болов уу гэж бодох юм. Одоо байр борлогдохгүй байна, үүнд яаж нэмэр болох юм бэ гэсэн Гончигдорж гишүүний асуултанд нэмэлт юу өгье. Одоо бол банкуудын тэнцэл дээр байж байгаа зээл бол ингээд урт хугацаанд байгаад байдаг. Энэ МИК шиг төрлийн байгууллага байснаараа энэ зээлийг өөрийнхөө тэнцэл рүү шилжүүлж авч банкуудын тэнцэл дээр шинэ зээл олгох орон зайг бий болгож байдаг. Тэгэхээр энэ бүтэц маань МИК шиг төрлийн байгууллага байгаа нь орон сууцны санхүүжилтийн зах зээлийн бүтцийг одоо бүрэн болгож өгч байгаа юм. Тэгэхээр энэ асуудлын нэг гол чухал юм нь бол угаасаа зах зээлийн бүрдэл болж байгаа гэдэг нь бол их чухал. Аан тэгээд МИК болон энэ хөрөнгөөр банкуудын олгосон зээлийг худалдаж авснаар арилжааны банкууд шинэ зээл олгох эх үүсвэртэй болж байгаа юм. Аан орон сууцны энэ Жекей гишүүний асуусан асуулттай бас яг адилхан болж байна л даа эцсийн хэрэглэгчидэд яаж хүрэх юм бэ гээд? Орон сууцны зээл бол ердийн бизнесийн зээлээс эрсдэлийн жин нь хоёр дахин бага байдаг. Тэгэхээр арилжааны банкны үйл ажиллагааг хязгаарлаж байдаг нэг зүйл бол өөрийн хөрөнгийг одоо 10 дахин нэмэгдүүлнээс илүүгээр зээл олгохгүйгээр тэр эрсдэл нь хязгаарлагдсан байдаг. Тэгэхээр тэрийг тооцохын тулд бол тодорхой активуудад эрсдэлийн хувь оноож өгдөг. 

Бизнесийн зээлийг 100 хувийн эрсдэлтэй гэж тэр нь өөрийн хөрөнгийн хүрэлцээнд нь хуваарьласан байхад орон сууцны ипотекийн зээлийг 50 хувийн эрсдэлтэй гэж тэр өөрийн хөрөнгийн хүрэлцээнд нь хуваариласан байдаг. Тэгэхээр 50 хувийн эрсдэлийн хуваарилалттай активаа өөр хүнд шилжүүлчихсэн байгууллага бол өөрийн хөрөнгийн хүрэлцээгээ хэтрүүлэхгүйгээр ажиллана гэвэл дахиад орон сууцны ипотекийн зээл л олгох юм. Тэгэхээр энэ орон сууцны ипотекийн зээл олгох энэ давхар хамгаалалт нь тэрэн дотор нь хийчихсэн байж байгаа. Ингээд эцсийн хэрэглэгч рүү зээл хүрээд ирэхээр зэрэг борлогдохгүй байгаа байранд бол зээлийн нэмэлт эх үүсвэр бол тодорхой хэмжээгээр тус болох ёстой. Нийт үл хөдлөх хөрөнгийн зах зээлийн дэлхийн нийтийн тийм шинж чанар юу байдаг вэ гэвэл нэг буугаад эхлэхээр зэрэг хэд хүртэл буухыг нь хүлээдэг тийм ерөнхийдөө хандлага байгаад байдаг. Тэгэхээр одоо бол орон сууцны үнэ бол буугаад байгаа. Яг энэ хэмжээгээр борлуулалт бол нилээн их бага байгаа. Бас нөгөө талдаа банкируудын бидэнд зөвлөж байгаагаар бол одоо орон сууцны үнэ тогтворжихгүй бол одоо энэ худалдан авалт бол нөхөн сэргэхгүй нь ээ, хүлээлтийн байдалтай болчихлоо гэсэн ийм тайлбар өгч байгаа юм. Тэгэхээр энэ банкуудын тайлж байгаа тайлбар, олон улсын зах зээлүүд дээр хийсэн бусад орнуудын судалгаа, академик судалгаа бол бүгд үүнтэй нийцтэй байгаа юм аа. Тэгэхээр ийм эх үүсвэр нэмэгдэж гарч ирснээр арилжааны банкуудын зээлийг олгож эхэлснээр энэ орон сууцны үнийн бууралт зогсох ёстой. Энэ нь бол иргэдийг орон сууцны хөрөнгөнд хөрөнгө оруулалт хийх сонирхлыг нь бол эргүүлж авчрах ёстой гэж бид тооцоолсон. Тэгэхээр энүүгээрээ тэр шинэ борлуултанд ч ач холбогдолтой, аан эцсийн зээлдэгчиддээ ч тийм байдлаар хүрнэ. Өмнөх Азийн хөгжлийн банкны туршлагаас харахад орон сууцны ипотекийн зээлийг хэтэрхий хямд байлгах гэсэн эрмэлзлэл бол төдийлөн тийм үр дүнтэй биш байдаг нь бас нотлогдож байсан. Тэгэхээр бид энэ дээр хүүг бас захиргаадах уу, үгүй юу гэдэг дээр бас бодмоор байгаа юм. Энэ тухайн төсөл маань юу гэхээр зэрэг бас дунд, дундаас доош орлоготой иргэдийн орон сууцны ипотекийн зээлийг илүү түлхүү хөгжүүлэхэд зориулагдаж байгаа учраас бид нар зах зээлийн хүү нь илүү зохимжтой байх ёстой гэж үздэг. Яагаад гэхээр илүү өндөр орлоготой зээлдэгчид бол илүү сайн эрсдэл даах чадвартай, илүү сайн эргэн төлөх бололцоотой байдаг. Тийм учраас хэтэрхий хямдхан зээлүүд ийм үнийг нь хэтэрхий хямд болгох нөхцөлд бол бас тэр дунд, дундаас доош орлоготой иргэдийн гэхээсээ илүү бас чадвартай иргэдийн зээл нь бол илүү их түлхүү олгогдож байгаа гэдэг бас тийм сөрөг талууд ажиглагдсан. 

Н.Энхболд: - Сая хэллээ шүү дээ. Одоо энэ мөнгө ингээд зах зээл рүү орохоор тодорхой хэмжээгээр орон сууцны үнийн уналтыг зогсооно, тогтворжуулна гэж тиймээ. Тэгэхээр тийм нэгдүгээрт тэр. Тэгээд яг энэ момент нь мөн гэж та нар яаж мэдэж тооцож байгаа юм бэ? Магадгүй энэнээс доош дахиад унаж байж яг тэр одоо өөрийнхөө хөрсөн дээр манай нөхцөлд буух ч юм уу, үгүй ч юм уу? Яг цаг хугацааных нь хувьд яаж тооцож тэгж хэлж байна вэ нэгд? 

Хоёрдугаарт, өнгөрсөн оны за 9 сар гэж бодъё сүүлийн 6 сарын дотор одоо яг банкуудын хийсэн судалгаагаар орон сууцны үнэ хэдэн хувиар хямдарчихаад байна? Дунджаар авъя л даа одоо. Заавал тэрнийх тэд байсан, ийм болсон энэ тэр гэх юм алга. Ойролцоогоор та нар жишээ нь бас нэг тооцоо хийгээд тэрэндээ тулгуурлаад за одоо нэг ийм хэмжээний мөнгө хийчихвэл яг унаад, зогсоод эргээд мөнгө хөрөнгө орох нөхцөл нь бүрдэх нь гээд юмнууд бодоод байгаа шүү дээ. Тэр чинь ямархуу байна вэ? 

Д.Болдбаатар: - Орон сууцны шинэ орон сууцны үнэ бол 1200-1500-гийн хооронд байсан үнэ бол 700-900-гийн хооронд болчихсон байгаа. 

Н.Энхболд: - Одоо юу? 

Д.Болдбаатар: - Метр квадрат одоо нэг доллараар илэрхийлдэг нэг тийм муу зуршил бий л дээ. Уг нь тэгмээргүй байгаа юм л даа. 

Р.Гончигдорж: - Би ганцхан юм тодруулчих уу, уучлаарай.

Н.Энхболд: - 700-900? Би очиж чамаас 700-гаар байр авна шүү.

Р.Гончигдорж: - Би зүгээр сайн ойлгохгүй, мэдэхгүй л дээ. Энэ бас өөрөө зорилго нь бол дундаж, бага орлоготой иргэдийг орон сууцжуулахтай холбогдсон би нэг нийгмийн бодлого бол энэ завсар нь хавчуулагдаж явж байна ойлгож байгаа тийм биз? Харин тийм. Гэтэл сая хэний хэлснээр бол ерөнхийдөө яг тэгж хаяглая гэвэл энэ нь илүү арилжааны зээл байж байж тэр лүүгээ хаяглагдана гэж хэлж байна шүү дээ тийм үү? Арилжааны зээл байж байж хаяглагдана гэдэг нь бол зах зээлийн өөрийн зохицуулалтын харилцаагаар юмыг жолоодъё гэж байна тийм үү? Аан гэтэл энэ бодлого өөрөө тэр зохицуулалтаар нь биш, та нар нийгмийн бодлого хэрэгжүүлж байна гэсэн утгаар харьцангуй захиргааны зохицуулалтаар хий гэдэг тэр нэг ойлголт руу өөрөөр хэлэх юм бол бага хүүтэй гээд, тэгээд ийм хүмүүсүүдэд хаяглана гэдэг хоорондоо зөрчилтэй асуудал гэж томъёологдож байна шүү дээ. тийм байгаа биз? Энэ зөрчилтэй асуудлыг чинь шийдэхийн тулд зах зээлийн биш, өөрөөр хэлэх юм бол тодорхой хуваарилалтын зарчим дээр бодлого явуулах шаардлагатай гэсэн юм гарч ирмэгц одоо ийм нэг дэд бүтэц байх уу, үгүй юу гэж? Одоо нэгэнт бэлэн болчихсон орон сууцуудыг МИК ч юм уу, өөрөө худалдаж аваад тэгээд тэрнийгээ МИК-ийн яг энэ бодлогыг хэрэгжүүлэх хяналтан дор тэр засаг захиргааны нэгж юу гэдэг юм, одоо нэг хөдөө орон нутаг гэж байна эндээс гарч ирсэн жагсаалтаар тэд нарт ипотекийн зээл олгож өгөх мөн үү? Зээл олгож өгөх ийм одоо хаягласан бодлого явуулах боломжийг зохион байгуулж чадах уу, үгүй юу? Ийм бүтэц бий болгож болох уу? 

Д.Болдбаатар: - За энд ийм юм байгаа юм аа. Энэ дотроо энэ нийгмийн шинж чанартай юм нь бол энэ зориулалт нь өөрөө орон сууцны санхүүжилтийн хоёр дахь зах зээлийг хөгжүүлэх, тэрийг хөл дээр босгох зориулалттай, энэ дотор явж байгаа тэр нийгмийн шинж чанартай тэр дайвар нь болохоор МИК энэ хөрөнгийг ашиглаад арилжааны банкаас худалдаж авч болох зээлийн дүн дээр нь хязгаарлалттай юм. 30 сая төгрөгөөс бага дүнтэй зээлийг худалдаж авах ёстой. Өөрөөр хэлбэл энэ маань ерөнхийдөө арай хямд байран дээр л яригдана даа. Тэгэхээр банкууд бол яах вэ гэхээр байр худалдаж авахад бол 30 хувийг нь урьдчилан төлөхийг шаарддаг. Тэгэхээр одоо 100 саяын байр худалдаж авахын тулд 30 саяыг төлж байгаа юм чинь 70 саяын зээлүүд бол энэ хөрөнгөөр бол МИК-д худалдагдахгүй байх жишээтэй. Тэгэхээр илүү бага зээлтэй, илүү бага тэр нь бол худалдах тэр нийгмийн асуудал нь энэ хэлбэрээр шийдэгдэж байгаа. Аан Гончигдорж гишүүний хэлж байгаа энэ орон сууцыг.

Р.Гончигдорж: - Ингэж байгаа шүү дээ. Монголбанк шууд МИК рүү энийг банкаар биш МИК-д өгөөд МИК өөрөө энэ дээр сая бодлогын юм явуулчихаж болохгүй юм уу гэхээр чиний тэр хоёр дахь бүтэц үүсэхгүй болчих гээд байна гэж хэлж байгаа юм уу гэсэн юм. 

Д.Болдбаатар: - Тийм, тэгж байна. 

Р.Гончигдорж: - Тэр нь илүү ач холбогдолтой байгаа юм уу? Дунд болоод бага орлоготой иргэдийг, орон сууцтай хүмүүсийг орон сууцтай болгох нь илүү ач холбогдолтой юм уу? Энэ л бидний шийдэх бодлого байхгүй юу даа. 

Д.Болдбаатар: - Аан за. Хоёр дахь зах зээлийг бий болгох нь тэргүүн зэргийн ач холбогдолтой. 

З.Энхболд: - Болдбаатар аа энэ зээлийн хэлэлцээрийн 1.2 дотор чинь ингэж байна шүү дээ. Төсөл хэрэгжүүлэгч агентлаг нь зээлийг зөвхөн хашаа, байшин, гэрт амьдардаг бага орлоготой хувь хүн, иргэдэд орон сууцны зориулалтаар олгосон гээд тэгээд 30 саяын хязгаарлалт чинь давхар орж байгаа юм. Тэгэхээр одоо орон сууцтай хүн энд хоёр дахь орон сууцаа худалдаж авч байгаа хүн хамрагдахгүй, зөвхөн гэр хороололд амьдардаг хүн хамрагдана. Тэгээд авах гэж байгаа зээлийнх нь хэмжээ 30-аас саяас бага байх ёстой. Маш тодорхой л юм байна шүү дээ.Чи энийг нээх зах зээл руу оруулаад л, зах зээлд нөлөөлөөд байх тийм худлаа юм ярих хэрэггүй шүү дээ. 200 саяын байгаа ипотекийн зах зээл рүү чинь 5-хан сая доллар нэмэх гэж байна шүү дээ. Юу ч нөлөө байхгүй шүү дээ. Бид 300 сая долларын барьцаалвал худалдаж авах гэж байгаа бол зах зээлд нөлөөлөх тухай ярьж болно. Одоо бол ямар ч юм байхгүй, маш тодорхой зорилготой зээл. Хүндээ л очсон байх ёстой. Аан МИК энийг хийж чадахгүй бол тэгээд өөр компани сонгоод л явна. Яг ямар зорилгоор авсан тэрүүгээрээ л хий. Маш тодорхой зээл л юм байна шүү дээ. 

Т.Доржханд: - Ер нь бол зүгээр Засгийн газрын хувьд аваад үзэхээр бид нилээн хэдэн зээлүүдийг авч байсан л даа. Японы жижиг, дунд үйлдвэрлэлийг хөгжүүлэх хоёр шаттай зээл, Дэлхийн банкны ПСДС хувийн секторыг хөгжүүлэх зээл, ADB-гийн зээл гээд. Тэгээд одоо яг ямар үр дүн бидэнд хүрчихээд байна вэ гэхээр Дэлхийн банк бол олон улсын байгууллагууд бол ер нь аливаа зээл нь бол зах зээлийнхээ дагуу нийцсэн, зах зээлд ямар нэгэн гажуудал үүсгэхгүй байх ийм зээл байх ёстой гэж шахдаг. Тэгээд тийм ч агуулагаараа Дэлхийн банктай бид хэлэлцээр хийхэд их хүнд байдаг байсан л даа. Харин Японтой болон Германтай хоёр талт хамтын ажиллагааны хүрээнд хэрэгжиж байгаа зээлийн хувьд бол тийм хүнд нөхцөл бол тавьдаггүй. Та нар нэгэнт энэ бол манай улсын Засгийн газраас танай улсын Засгийн газарт өгч байгаа мөнгө, танай улсын Засгийн газар өөрийнхөө бодлоготой тохируулаад тухайн зээлийг бол өгөх нь танай өөрсдийн чинь асуудал гэдэг. Тэр агуулагаараа бид Японы хоёр шаттай зээлийг эцсийн зээлдэгчид хамгийн дээд тал 10 хувь, доллараар бол 6-7 хувиар өгч байгаа л даа. Өгөөд ерөнхийдөө бол дууссан байгаа, их үр дүнтэй хэрэгжсэн байгаа. Төгрөгөөр бол хамгийн дээд тал нь 10 хувиар өгсөн байгаа. Яг тэр үед Дэлхийн банкны зээл 15-20 хувийн олгогдоод явж байгаа. Гэхдээ Японы зээл маш бага хүүтэй олгогдоод ирэхээр Дэлхийн банкны зээлийн борлуулалт нь багасаад одоо зээлийг үргэлжлүүлэх үү, үгүй юу гэдэг асуудал дээрээ бас тулчихаад байгаа л даа. Тэгээд зүгээр бид нарын хувьд үзэхэд мэдээж Монголбанкны зүгээс санхүүгийн салбарын зах зээлийг өргөжүүлэх нь эдний бодлого байдаг бол аан Засгийн газрын зүгээс бол Засгийн газарт олгож байгаа зээл бол илүү бас нийгмийн чиг баримжаатай, өөрсдийн бодлого шингэсэн зээл байж болох юм аа гэдэг энэ агуулгаараа Германы талтай урьдчилсан байдлаар яриа хэлэлцээр хийсэн юм аа. Тэгээд ялангуяа Их Хурлын гишүүд, Засгийн газрын зүгээс энэ зээлийн эцсийн хүүг буулгах чиглэл дээр одоо төсөл болгон дээр энэ асуудлыг хөнддөг болохоор бид энэ эцсийн зээлдэгчид очиж байгаа хүүг ямар ч байсан 12 хувьд багтаана гэсэн байдлаар урьдчилсан байдлаар ярьсан юм л даа. Эцсийн зээлдэгчид очиж байгаа. Тэгээд энийг бол яахав бид одоо маш хатуу байдлаар хандахгүй ээ, энийг хэлэлцээрийн үед шийдэж болох юм аа гэж байгаа. Тэгэхээр бидний харж байгаа өнцөг бол бид энэ зээлийг Монголбанкинд бол өгнө, дамжуулан зээлдүүлнэ, тодорхой нөхцөлүүдийг тавьна. Монголбанкнаас цаашаагаа МИК болон, МИК-ээс цаашаагаа арилжааны банкуудад олгож байгаа дамжуулан зээлдүүлэхийн гэрээн дээр бас тодорхой нөхцөл тавиад тэгээд хамгийн сүүлчийн зээлдэгчид очих хүүг ерөнхийдөө бодлогоор барина аа л гэсэн ийм л байр суурьтай байгаа. Тэгэхдээ Германчуудын өөрийнх нь яг үндсэн зорилго нь энэ ипотекийн зах зээлийг хөгжүүлэх бол үндсэн зорилго гэсэн байдлаар бол тайлбарлаж байгаа л даа. 

З.Энхболд: - За асуулт асууж дууслаа. Санал, дүгнэлт хэлэх гишүүд нэрээ өгнө үү. Батсуурь. За Батсуурь саналаа хэлье.

Я.Батсуурь: За энэ зээлийн гэрээг дэмжиж байнаа. Гэхдээ бас нэг зүйлийг тодруулах санал хэлэх гэсэн юм. Энэ зээлийг одоо зөвхөн Улаанбаатар хотын гэр хороололд гэхгүйгээр хөдөө, орон нутагт аймгуудад ялангуяа энэ орон сууцны асуудлыг шилжүүлэгдэнэ. 50-иас доошгүй хувийг хөдөө, орон нутагт хуваарилах асуудлыг зохицуулаарай гэдгийг одоо санал болгож байна. За нөгөөтэйгүүр энэ МИК одоо ингэж банкны үйл ажиллагаан дунд оролцохоор энэ одоо банкинд мөнгө зээлээд буцааж авах баталгаа нь хир зэрэг байх вэ? Ер нь цаашид өөр одоо банкаар Хөгжлийн банк байгуулж энэ асуудлыг дамжуулж хэрэгжүүлбэл үр дүнтэй болох болов уу яваандаа гэсэн тийм саналтай байна.

З.Энхболд: - Юу санал хураалгах уу? Санал хураалгахгүй бол санал чинь санал болохгүй байна шүү дээ. Протоколд ороод л үлдэнэ шүү дээ. Улаанбаатарт 50 хувь, хөдөө, орон нутагт 50 хувь гэдэг бол бодлогын асуудал шүү дээ. Дээр нь хүүгийн хэмжээ бол дахиад бодлогын асуудал байхгүй юу. Бидэнд 0.75-аас эхлэх, 12-оос дээд тал нь энэ хоёрын хооронд гүйх бололцоо байгаа байхгүй юу. Мөнх-Очир гишүүн саналаа хэлье. 

Э.Мөнх-Очир: - За яахав би энэ юутай холбоогүйгээр цаашдын юман дээр нэг анхаарах юм байна аа гэж. Сангийн яам уг нь Баярцогт сайд байсан бол Сангийн яам ч тэр, тэгэхдээ тэр Засгийн газрын шадар сайд маань сууж байгаа юм чинь. Ер нь энэ зээлүүдийг ахиухан хэмжээний нэг ийм бололцооны зээл орж ирэх юм бол Улаанбаатар хотын энэ гэрээ хорооллыг амины орон сууцны хороолол болгох төслүүд дээр анхаарлаа хандуулаач. Хуучин, хуучин ч юу байхав одоо нөгөө Дэлхийн банкнаас авч байгаа нөгөө усны хангамжийн зээл энэ тэр явж байгаа шүү дээ нийтийн аж ахуйн төслийн. Тэгэхээр тэд нартай уялдуулсан орон сууцтай нь болгох, заавал өнөөдөр яриад байгаагаар тэр өндөр байшингууд барина гээд манай санхүүжилтийн корпораци энэ тэр яриад байдаг шүү дээ. Тийм биш, бололцооны хэмжээгээр гэр, эсгий гэрээс салж тоосгон амины орон сууцны хорооллууд бий болгох ийм л одоо хандсан зээл хунар, бодлогын чиглэлийн юм гаргаж явбал зүйтэй юм болов уу гэсэн бас нэг бодол байгаа юм. Тэгэхгүй бол одоо ингээд МИК-ээр ч дамжина уу, хаагуур нь дамжина уу? Мөнгө ингээд тараад л алга болчихож байгаа байхгүй юу. Хувь хүмүүсийн одоо хэрэгцээг хангаж байгаа байдлаар явчихаж байгаа шүү дээ. Яахав бид нар харахдаа бол тэр хүмүүс цаанаа нийгмийнх нь асуудалд нь дэмжлэг, туслалцаа үзүүлж байна гэсэн наанаа бодлого байгаа боловч яг үр дүн гарч байгаа гэдэг нь миний хувьд бол үр дүн их бага гарч байгаа болов уу гэж бодоод байгаа юм. Тийм болохоор энийг бол нэг бүр чиглэсэн, одоо бүр хойд талаа ам амаар нь ярьдаг ч юм уу, бүр төлөвлөгөө гаргасан ийм байдлаар нэг том асуудлыгаа хөндөж явах нь зүйтэй юм болов уу гэж би хувьдаа боддог тийм санал цаашдын ажил дээр. 

З.Энхболд: - Батсуурь гишүүний санал бол тодорхой тавь, тавин хувь гэдэг санал байна. Мөнх-Очир гишүүний санал бол тийм төрлийн зээлүүдийг цаашид олж өгөх талаар Сангийн яамныхан анхаарч ажиллаач гэдгийг Засгийн газар луу бичгээр явуулъя. 

За Нямаагийн Энхболд гишүүний зарчмын зөрүүтэй саналын томъёоллоор санал хураалгая.

Зээлийн 50 хувиас доошгүй хувийг орон нутагт, ялангуяа бүсчлэн хөгжүүлэх бодлогын үзэлтэй уялдуулан бүсийн тулгуур төвүүдэд хүрэх бодлогыг хэрэгжүүлэх гэдэг ийм томъёолол байна. Энэ бол бүх аймгийн төв хамрахгүй гэсэн үг шүү дээ. 8 төв байгаа. Тулгуур 8 аймгийн төв хамрагдана гэсэн үг. 

Я.Батсуурь: - Би бүгдийг нь хамруулна. 

З.Энхболд: - Бүгдийг нь хамруулах санал уу? 

За эхлээд Нямаагийн Энхболд гишүүний саналын томъёоллоор санал хураалгаад, дараа нь Батсуурь гишүүнийхээр хураалгая. Энэ дэмжигдэхгүй бол Батсуурь гишүүнийх дэмжигдэнэ гэсэн үг тийм үү? Бие биентэйгээ зөрчилдсөн санал байна л даа тийм ээ. Нэг нь бүгдийг нь, нэг нь 8 аймгийн төв хамруулъя гэсэн. Хэрэгжүүлэхдээ анхаар гэдэг тийм санал тийм. Гэрээн дотор бол орохгүй тийм. Хэлэлцээрт өөрчлөлт орохгүй. 

Д.Болдбаатар: - Уул нь нөгөө хүн амынхаа нягтшил энэ тэртэй нилээн холбоотой байвал зүгээр байгаа юм л даа. 

З.Энхболд: - Тал нь Улаанбаатарт, 40 хувь нь Улаанбаатарт байгаа тийм үү? 

Д.Болдбаатар: - Тэгээд Улаанбаатарын нөгөө зээлийн эрэлт энэ тэр нь хамаагүй том л доо. Тэгээд баригдсан орон сууцныхаа тоогоор ч гэсэн. 

З.Энхболд: - Яахав орон сууц гэдэгт та нар хашаандаа байшин барьж байгаа хүнийг хамааруулж байгаа юу? 

Д.Болдбаатар: - Тэр бол нилээн төвөгтэй юм байна лээ. Шинээр батлагдах нөгөө ипотекийн хууль дээр л яригдах асуудал л даа. Яг одоогоор бол тэр гэрчилгээтэй. 

З.Энхболд: - Үгүй ээ аймгийн төвд хүн хашаандаа байшин барьдаг шүү дээ. Банкнаас зээл аваад барьж байгаа шүү дээ. Тэрийг та нар орон сууц гэж тооцдог юм уу, тооцдоггүй юм уу? 

Д.Болдбаатар: - Тэр бол гэрчилгээнийх нь асуудал бол байгаа.

З.Энхболд: - Ямар асуудал байгаа юм бэ? Тэр чинь хувийнхаа өмчийн газар дээр байшин барьж байна. Тэр байшинд жишээ нь энэ зээл очих уу? 

Д.Болдбаатар: - Тэр нөгөө газартайгаа цуг үнэлэгдэнэ, газар нь банкны барьцаанд очиж болохгүй энэ тэр гээд нилээн юм.

З.Энхболд: - Болно шүү дээ. Зөвхөн давхар байшинд л өгөхөөр бодож байгаа юм байна л даа. Өөрөө байшин барьсан хүнд бас л хамрагддаг байхгүй бол болохгүй шүү дээ тиймээ. За Энхболд сайд.

М.Энхболд: - За ер нь яахав зүгээр орон сууцжуулах хөтөлбөрийн хувьд бол манай Байнгын хорооны гишүүд бүгдээрээ мэдэж байгаа. Ер нь бид нар бол яг дэд бүтцээр хангагдсан ийм одоо орчин үеийн орон сууцаар иргэдийг хангах асуудлыг л нэгдүгээрт тавих ёстой. Зүгээр одоо гэр хорооллын нэг хашаанд хоёр өрөө байшин, шавар байшин барих энэ асуудлыг дэмжих явдал бол бас л цаг зуурын л асуудал гэж бид нар ойлгох хэрэгтэй. Жишээ нь өнөөдөр Улаанбаатар хот ч юм уу, аймгийн төвүүдэд бол Дэлхийн банкны нийтийн аж ахуйг сайжруулах төслийн хүрээнд түрүүн Мөнх-Очир гишүүн ярьж байсан, гэр хорооллыг усны шугамуудтай болгоод байгаа. Тэрэн дээр тэр дэд бүтцийг ашиглаад хашаан дотор нь одоо хашаан доогуур нь явж байгаа шугамнаас дээш нь гаргаж ирээд, бохирынхоо асуудлыг шийдээд, ингээд амины орон сууц гэдэг нэртэй дэд бүтэц хангагдсан, дулаан, ус, бохироор хангагдсан ийм орон сууц барих юм бол заавал одоо том 10, 9 давхар байшин гэхгүйгээр энэ зээлийг олгоход бол бололцоотой. Тэр жижгүүд рүү их олгох юм бол энэ тэгээд хот байгуулалтын талаас ч тэр, 10 жил, 20 жилийн дараа тэд нар дахиалд л асуудал үүсэх ёстой учраас бас тийм ялгаатай л авч үзэх ёстой байх. 

З.Энхболд: - Тэгвэл төвлөрсөн усан хангамжтай байх гэдэг л зааг юм уу, тийм үү? 

М.Энхболд: - Дэд бүтцээр хангагдсан. 

З.Энхболд: - Дулаан бол өөрөө өөрийгөө хангачихаж байгаа шүү дээ. 

М.Энхболд: - Дэд бүтцээр хангагдсан, тэгэхдээ дэд бүтцийг төвлөрсөн гэж бас одоо хэлэхгүй. Төвлөрсөн гэдэг чинь бол одоо яг бүр одоо Ус сувгийн удирдах газрын аль нэг шугаман дээрээс усаа авдаг, гарсан бохир нь цэвэрлэх байгууламжид одоо очдог тиймээ. Аан энэ бол өөрсдөө хэсэгчилсэн ерөнхий төлөвлөгөө гаргачихсан, 100 айлын жижиг амины орон сууцны хороолол ч юм уу, 20 айлын амины орон сууцны хороолол ч юм уу, усаа өөрсдөө шийдчихсэн, маш жижигхэн цэвэрлэх байгууламжийг бас тэндээ шийдчихсэн ийм одоо юм байх юм бол бас санхүүжүүлээд ингээд явах бол бололцоо байгаа. Тэр нь илүү давуу. Тэрийг л орон сууц гэнэ. 

З.Энхболд: - Дэд бүтэцтэй амины орон сууц энэ зээлэнд хамрагдана гэж хэлэх юм уу? 

М.Энхболд: - Би одоо яг юу гэж хэлж байна вэ энэ Доржханд энэ тэр амины дэд бүтцээр хангагдсан гэх юм уу, эсвэл тохилог орон сууц л гэж л яриад байдаг шүү дээ. Тохилог гэдэг чинь нөгөө халуун, хүйтэн устайгаа хэлээд байдаг л даа тийм. 

З.Энхболд: - Би цагаан сараар яармагт нэг айлд очсон. Зөөврийн устай, тэгэхдээ дотроо бүх юмтай, газан халаагууртай, нүүрс түлдэггүй тийм айл байна лээ. Цэвэр, бохирын шугамтай, соруулчихдаг. 

М.Энхболд: - Яармаг бол цэвэр усны шугам бол тавьчихсан шүү дээ. Нисэхээс наашаагаа ерөөсөө нэвт одоо Яармагийн гүүр хүртэл, тэр Яармагийн айлуудын доогуур чинь 2 метр 70 сантиметрийн доогуур Дэлхийн банкны шугамаар цэвэр усны шугам тавьчихсан. Одоо бол тэр ус түгээх байруудад бүгд хүрчихсэн. Ус түгээх байр одоо Яармаг, Дэнжийн мянга, Хайлааст, өшөө хаана вэ Дарь-Эх энэ тэрд усны машин явахаа больсон шүү дээ.

З.Энхболд: - Тэр айлд зээл олдох уу? Одоо би тодорхой юм асууж байна. 

М.Энхболд: - Үгүй ээ тэр айл тэр доод шугамаасаа өөрийнхөө байшин луу оруулж ирэх асуудлаа л техникийн нөхцөлөө шийдээд ингээд оруулж ирэх. 

З.Энхболд: - Одоо бол зөөдөг юм байна л даа. 

М.Энхболд: - Тийм дэд бүтцээр бүрэн хангагдсан ийм орон сууцанд л одоо зээл олгох нь бодлогын хувьд бол зөв.

З.Энхболд: - Тэр бодлогоо бас бид бас хэлэх л хэрэгтэй л дээ. Сангийн яам энэнтэй төстэй хүүтэй, хугацаатай зээл 100 сая ч юм уу, 50 сая ч юм уу тийм мэдэгдэхүйц юм олж ирэх магадлал хэдэн хувьтай байна? Одоо ингээд 1.2 тэрбум долларын эрх өгчихсөн шүү дээ та нарт. Яг ийм зээл олж ирэх юм бол Засгийн газрын өрөнд тооцогдох уу? 

Т.Доржханд: - Одоогийн яг хууль, эрх зүйн одоо тогтолцоогоор гэдэг юм уу, Засгийн газар зөвхөн хөнгөлөлттэй нөхцөлөөр зээл авах учиртай л даа. Хөнгөлөлттэй нөхцөл нь болохоор Олон улсын валютын сангийн аргачлалаар 35-аас дээш хувийн хөнгөлөлттэй гээд. Бид нар яг ойролцоогоор бол жилийн 2 хувийн хүртэл хүүтэй, за 5-10 жилийн хугацаанд үндсэн өрөөс чөлөөлөгддөг, хамгийн багадаа 20-25 жилийн хугацааны дараа эргэж төлдөг ийм зээлийг хэлээд байгаа юм. Тэгээд ийм зээлийг бол бид одоогийн байдлаар бол олон улсын байгууллагуудаас авах боломж байхгүй байгаа. Яагаад гэхээр энэ валютын сангийн хөтөлбөртэй холбоотойгоор бүх одоо манайхтай харьцдаг олон улсын байгууллагууд, Азийн хөгжлийн банк, Дэлхийн банк энэ тэр энэ жилийнхээ хуваарилалтыг бүгдийг нь тэр хөтөлбөрийн зээл рүү оруулчихаж байгаа юм. 

З.Энхболд: - Үгүй ээ, үгүй яг ийм ипотекийн зориулалттай, яг ийм хүүтэй, хугацаатай зээл 4 сая биш 40 саяыг авмаар байна шүү дээ. Яаж авах вэ? 

Т.Доржханд: - Тийм тэгээд яг энийг анх үүсгээд дэмжээд явж байгаа нь бол Германы тал байгаа юм. Германы талын яг жилийн манай Монгол Улсад олгогддог хамгийн дээд хэмжээ нь бол 10 сая евро л байдаг юм. 

З.Энхболд: - Тэрийг яаж нэмэх вэ Болд сайд аа? 

М.Энхболд: - Би нэг жаахан тайлбар яагаадах уу Энхболд дарга аа. Энэ зүгээр яахав бид нар чинь 3 тэрбумын асуудлыг 6 оронд тавьсан. Тэгээд энэ асуудлын хүрээнд бол бас зарим нэг орны одоо нааштай ч гэмээр юм уу тийм хариу бас ирж байгаа юм бий л дээ. Жишээлэх юм бол өнгөрсөн 7 хоногт Хятадын Засгийн газар Монголын тавьсан энэ асуудлыг бид нар тусалъя, дэмжье гэдэг одоо юу гэдгийн улс төрийн шийд гэдэг юм уу, тийм шийдвэрээ гаргасан. Тэгээд Хятадын хөгжлийн банкинд Монголын энэ 11 сарын 14-нөөс хойш тавиад байгаа энэ асуудлыг та нар шийдвэрлэ гэдэг юмаа хэлчихсэн. Одоо бид энэ 5 дахь өдөр юм уу, 1 дэх өдөр Сангийн яамнаас хоёр газрын дарга Зээлийн газрын дарга, Санхүүгийн бодлогын газрын дарга, Монголбанкнаас зах зээлийн хэлтсийн захирал Дэлгэрсайхан гэсэн байх ийм 3 хүнийг Хятадын хөгжлийн банк руу явуулах гэж байна. Бид нөгөө удирдамж юмандаа юу гэж оруулж байгаа вэ гэхээр зэрэг урьд нь бол бид нар 3 тэрбум гэж яриад яваад байсан тийм ээ, одоо бол 3 тэрбум хүртэл гэж явж байгаа. Энийгээ бол бид нар Их Хурлаар баталсан саяны 1.5-тай уяж байгаа. Яг хэлэлцээр одоо амжилттай болоод ингээд авдаг, өгдөгтөө тулах юм бол Их Хурлаар баталсан тэр хэмжээндээ авна. Их Хурлаар баталсан тэр хэмжээнд авах юм бол 1.5 дотор 100 мянган айлын орон сууцанд зориулсан 400 билүү 300 билүү, Их Хурлын тогтоолын хавсралтанд 300 гэж байгаа шиг санаж байна. Тэр бол ухаан нь ингээд ороод ирэх бололцоотой. За энэ бол яахав бид нарын явж байгаа ажлын хувьд. Аан ер нь Энхболд гишүүн бол мэдэж байгаа байх. Хоёр жилийн өмнө бид нар 2007 оны билүү Хөгжүүлэх үндсэн чиглэл дээр бас 200 саяын гадаад эх үүсвэр ол гэдгийг Батбаяр гишүүний санаачилгаар ингэж ипотек дээр ингээд хийсэн шүү дээ. Тэрийг бол бид нар тухайн үед нилээн хөөцөлдсөн, бас тийм амар биш юм байна лээ. Ийм хөнгөлөлттэй нөхцөлөөр ийм хүү бага энэ тэр дээр бол хэцүү юм байна лээ. Аан зүгээр бид бол Хятадын талд бол одоо саяны Доржхандын хэлдэг тэр 35-ас доош бол болохгүй гэдэг юм бол 39-тэй нь тэнцэхүйц, 30 жилийн хугацаатай, эхний 10 жилд үндсэн төлбөрөөс чөлөөлөгдсөн, 3 хувийн хүүтэй гэдэг нөхцөлөөр хэлэлцэж эхлэх гэж байгаа. Хятадын тал юу ярих юм бэ? Хэрэв тэр хөнгөлөлттэй биш, арилжааных руу одоо орчих юм бол тэгээд бид нөгөө 200-аас хэтрээд явчихсан учраас авах эрхгүй болно л доо. 

З.Энхболд: - За Мөнх-Очир гишүүн. 

Э.Мөнх-Очир: - Ер нь санал бол ийм байгаа юм л даа. Түрүүний хэлж байснаар задлаад яахад. Одоо бид нар барилга байшин барих, ард иргэдээ барилгаар хангах асуудлыг бол яриад л байгаа. Аан гэхдээ бол энэ цэвэрлэх байгууламж, усны хангамжийн асуудлуудыг хажуугаар нь давхар шийдэж явахгүй бол одоо манай цэвэрлэх байгууламж бол их хүндрэлтэй байгаа. Дээр нь усан хангамж бол одоо их хэцүү үе лүүгээ орж байна. За өшөө нэг 20 жил байна уу, үгүй юу? Манай усныханы хэлээд байгаагаар 20 жил гээд л тэгээд энэ Улаанбаатар хотын усны тасалдал эхлэнэ. Яг ийм эрчтэй барилгажилт яваад эхлэх юм бол бас. Дээр нь бид нар чинь ингээд хотынхоо их ойрхон юуны байгууламжууд байгуулаад үйлдвэрлэлийн паркууд байгуулна гээд байгаа. Эд нар чинь бүгд л ус хэрэглээний газрууд. Тэгэхээр энэ усны асуудал дээр бас энэ хөнгөлөлттэй зээлүүд орж ирэх юм бол давхар энэ дэд бүтцийн асуудлыг нь шийдэж байхаар бас нэг ийм явмаар юм шиг байгаа юм. Тэгэхгүй бол одоо тэр миний санаад байгаагаар тэр Испаний 5 саяын зээл байсан байх аа тийм ээ? Цэвэрлэх байгууламж дээр гээд байсан. Тэр маань одоо үр дүн нь ямар байгаа юм сонсогдох ч үгүй байгаа юм. Хот дээр байхад хүртэл асуугаад тэрнийг чинь одоо хийх гэж байгаа гээд л яриад байдаг байсан, цаанаа байхгүй. Тэгээд өнөөдөр бол энэ сэдэв цэвэрлэх байгууламжийн асуудал аягүй хүнд болчихсон. Энэ зээлийг аваад барилга барих юм бол одоо тэр 100 мянган айлын орон сууц гээд л ярьж байна, 40 мянга гээд ярьж байна. Энэ орон сууцууд баригдах юм бол цэвэрлэх байгууламж дийлэхгүй ээ, дийлэхгүй үедээ оччихсон. Дээр нь усны хангамж ингээд тасалдаад эхэлнэ. Тэгэхээр энэ хоёрыг бол давхар бас уяж явах ёстой. Дэд бүтцээр хангахаас гадна, дэд бүтцээр хангах бололцоотой болох. Энэ барилгажилт явсны дараа дэд бүтцээр хангагдсан байх ёстой гэдэг л юм хажууд нь цуг явуул гэсэн санаа. 

Д.Болдбаатар: - Энэ Энхболд гишүүний түрүүний хэлсэн дээр нэмж хэлэхэд ийм байгаа. Энэ төсөл маань өөрөө энэ орон сууцны санхүүжилтийн бүтцийг бий болгох, хөгжүүлэхэд их анхаарлаа тавьж байгаа. Аан тэгээд энэ МИК-ийн хэлбэрийн энэ санхүүжилтийн бүтэц маань өөрөө Голланд бүтэц гэж нэрлэдэг л дээ. Дачь модель гээд байдаг Голланд бүтэц. Тэгээд Голланд бүтэц бол одоо саяын энэ сүүлийн хоёр жилийн хямралд бол нилээн бас тэсвэртэй гэдэг нь бас харагдаад байгаа. Тэр утгаараа Голландын Хөгжлийн банк FMO гэдэг байгууллага бас энийг нилээн өргөжүүлэх, дэмжих ийм сонирхолтой байгаа. Ямар ч гэсэн эхний удаад бол МИК дээр шууд МИК-тэй харьцаж NKFW-гийн зээлийг дагаад ижил нөхцөлөөр МИК-тэй харьцаж санхүүжилт олгох, хэмжээг нь ижилхэн байхаар ийм эхний яриа тохироо хийсэн байгаа. Аан энэ МИК-ийн одоо яг үйл ажиллагааг нь жигдрүүлээд тэгээд бидний хүлээгдэж байгаа Ипотекийн хууль, тэгээд үнэт цаасжуулах энэ хоёр хуулийг нь хараад ирэхээр Дэлхийн банкны бүрдэлд байдаг олон улсын санхүүгийн корпорациас энэ туслах хэрэгтэй байна аа гэсэн хүсэлтийг 2007 онд Монголбанкнаас тавьсан. За эд нар бол энэ хууль, энэ МИК-ийн өөрийнх нь хөгжил хоёрыг хүлээгээд ингээд байж байгаа. Тэгэхээр яг энэ зорилгоор орж ирэх тэр эх үүсвэрүүд бол яг одоо яригдчихсан байгаа юм бол ийм хоёр эх үүсвэр байж байгаа. Зүгээр хэмжээ нь харин 40 сая энэ тэрд бол хүрэх эсэх нь бас тийм. 

З.Энхболд: - За өөр санал хэлэх гишүүд байна уу? Юу саналаа яах вэ? Анхны төслөөрөө бол Улаанбаатарын голдуу өндөр байшингийн тухай юм орж ирсэн юм байна. Гэр хороололд амьдардаг хүн олон давхар байшинд ороход тэр байшинг нь худалдан авахад зээл өгөх. Үгүй ээ үгүй энэ зээлийнх нь үндсэн зүйл дээр нэгдүгээр зүйл дээр нь тэгж байна л даа. Гишүүдийн гаргаж байгаа санал бол гэр хорооллыг хамруулъя. Одоо Нямаагийн Энхболд гишүүний саналыг хураалгаад үзье. Дэмжигдэхгүй бол Мөнх-Очир гишүүний хэлсэн санал дээр ахиад хоёр дахь санал болгоод Засгийн газар луу явуулъя. 

За зээлийн 50 хувиас доошгүй хувийг орон нутагт, ялангуяа бүсчлэн хөгжүүлэх бодлогын үзэлтэй уялдуулан бүсийн тулгуур төвүүдэд хүргэх бодлого хэрэгжүүлэх. Энэ томъёоллыг дэмжиж байгаа гишүүд гараа өргөнө үү. 

Өөрөө ороод 3 болжээ гэсэн үг. За санал дэмжигдэхгүй байна. Тэгэхээр Мөнх-Очир гишүүний хэлсэн саналын томъёоллоор Нямаагийн Энхболд гишүүний саналыг нэмээд бичиг Засгийн газар луу явуулах бичгэнд яръя. Энэ зээлийн төслийн хувьд анх орж ирсэн төслөөрөө дэмжигдэж байгаа, яг төслөөрөө явж байна уу, үгүй юу гэдэгт Байнгын хороо бас хяналт тавьж ажиллана. Үр дүнг нь улирал болгон ч байдаг юм уу, энэ бараг ороод алга болчих байлгүй дээ тиймээ. Энэ ондоо дуусчих байлгүй дээ хэдэн сар. 

Д.Болдбаатар: - Арилжааны банкууд сардаа 1.8 орчим тэрбум төгрөгийн ипотекийн зээл олгодог. Тэгэхээр энэ эх үүсвэр бол нилээн 4, 5 сарын эх үүсвэрийг олгож байна гэж тооцож болно дунджаар. 

З.Энхболд: - Тийм 5 сарын дараа дахиж мэдээлээрэй. 

Д.Болдбаатар: - Тийм энэ мөнгө нь өөрөө наадмаас наашгүй юм шиг байна лээ тээ. 

З.Энхболд: - Оны эцсээр. Аан тийн соёрхон батлах процесс бас явагдана. Би бас Засгийн газар луу явах юунд бас 4.8 сая бол бага байна. Ипотекийн зориулалтаар урьд урьд талын Засгийн газрын мөрийн хөтөлбөрүүдэд суулгасан 200 сая, саяын 300 саяар тодорхой үр дүн гаргаж энэ ондоо багтаж зээл одоо наашаа хөөж ирэхийг Засгийн газарт үүрэг болгох ийм санал гаргах. Шадар сайд Энхболдын ярьж байгаагаар бол ерөнхийдөө энэ ондоо багтаж бүтэхээр байдалтай байгаа юм байна шүү дээ. 

М.Энхболд: - Засгийн газар улс төрийн шийдвэр гаргаж байгаа болохоор эрхбиш тэр Хөгжлийн банк нэг жаахан наашаа харах байх гэж бодож байна. 

З.Энхболд: - Тийм тэгээд зөв гольдролоор нь хөгжүүлэхийн тулд нөгөө хууль хэрэгтэй. Одоо бид нар ингээд энгийн юм асуугаад байгаа чинь нөгөө хууль батлагдаагүй болохоор нөгөө анхдагч зах зээл гэж бий, хоёр дахь секюритизаци гэж юу юм бэ гээд ингээд танин мэдэхүйн чанартай асуултууд гараад байгаа. Аан эд нарын хувьд бол тэр үе шатаа өнгөрөөчихсөн. Энэ 230 тэрбум төгрөгийн зээлийг авчих юм бол тэр хэмжээгээр нөгөө банкны ердийн зээлд нэмэр болох гээд байгаа юм. Одоо богино хугацаатай зээлийг нь удаан хугацаатайгаар сольчихоор нөгөө эх үүсвэр нь чөлөөлөгдөх гээд байгаа учраас банкаа дэмжих. Дотоодын сан ч гэсэн худалдаж авч болно шүү дээ тийм. Тэгэхээр эцсийн хэрэглэгчидэд очих хүү бол маш чухал аа. Доржхандын ярьж байгаагаар бол 1-ээс хэтрэхгүй юм байна тийм үү сарын нэгээс?

Т.Доржханд: - Сарын 1-ээс хэтрүүлэхгүй гэж тооцож байгаа л даа тийм. 

З.Энхболд: - Тийм итгэлтэйгээр энэ төслийг. 

Т.Доржханд: - Уучлаарай Энхболд дарга аа нэг санал байна л даа. Энэ яахав Германы бүх одоо зээлүүдийн, төслүүдийн үлдэгдэл гээд жаахан юм байдаг юм аа. Тэр 2.5 сая евро байгаа. Тэгээд 2.5 сая еврогоо бид яг ямар чиглэлээр зарцуулах вэ гэж ярилцаж байгаад тэгээд ерөнхийдөө бол урьдчилсан байдлаар энэ ипотекийн 4.8 дээр бас нэмж болох юм аа гэсэн байдлаар ярилцаж байгаа. Тэгэхээр зүгээр юуны Байнгын хорооны тэмдэглэл дээрээ хэлэлцээрийн үеэр одоо энэ зээлийн хэмжээг нэмэгдүүлэх чиглэлээр анхаарч ажиллана уу гэсэн байдлаар оруулчих юм бол бид нар бас гэрээ, хэлэлцээрээ тэр чиглэлээр хийчихвэл уг нь зүгээр байгаа юм л даа. 

З.Энхболд: - Тэрийг бичгэндээ чиглэлээр өгье тэгэх үү? Тэр томъёоллыг нь Доржхандаас аваад Засгийн газар луу явах бичгэн дээрээ биччихээрэй. За хоёр асуудлаар санал хураах юм байна. 

Монгол Улсын Засгийн газар, Холбооны Бүгд Найрамдах Герман Улсын Засгийн газар хооронд байгуулах Ипотекийн барьцаат зээлийг хөгжүүлэх төслийн зээлийн болон санхүүжилтийн хэлэлцээрийн төслийг зөвшөөрөх эсэх асуудлаар санал хураалт явуулъя. За зөвшөөрье гэж бодож байгаа гишүүд гараа өргөнө үү. За хурлаас гарч явсан Шинэбаяр гишүүн, Нямаагийн Энхболд гишүүн, Ганбямба гишүүн бүгдээрээ зөвшөөрөх тал дээр саналаа хэлээд явсан. 

За хоёрдугаар санал хураалт. Монгол Улсын Засгийн газар, Холбооны Бүгд Найрамдах Герман улсын Засгийн газар хооронд байгуулах ипотекийн барьцаат зээлийг хөгжүүлэх төслийн зээлийн болон санхүүжилтийн хэлэлцээрийн төслийг дэмжье гэсэн томъёоллоор санал хураалгах юм байна. 

Түрүүчийнх нь зөвшөөрөх, одоогийнх нь дэмжье. Нөгөө өгүүлбэрээр нь за манай тооллогын ажлын хэсэг яагаад. 

Хэлэлцээрийн явцад манай моргежийн зах зээлийн байгаа тоотой тэнцэхүйц хэмжээгээр нэмэгдүүлэх шаардлага байна аа гэж. Одоо өгчихсөн байгаа мөнгөө чөлөөлж авах л хэрэгтэй байна л даа тийм ээ. 230 тэрбум төгрөгтэй тэнцэхүйц хэмжээний 30 жил, жилийн 2-оос хэтрэхгүй, яг энэ моргежид чиглэсэн ийм зээлийн эх үүсвэр олох тухай. 

За санал, дүгнэлтийг Засгийн газарт хүргүүлнэ ээ. Өнөөдрийн хурал асуудлаа хэлэлцэж дууслаа. Гишүүдэд баярлалаа.         

Хуралдаан 18 цаг 30 минутад өндөрлөв. 

Соронзон хальснаас хянаж буулгасан: 

Хуралдааны тэмдэглэл хөтлөгч 

